
[1] Relation de ce qvi s’eft paffé en la Nov-
velle France {vr le grand Fleuue de S.
Laurent, en l'année mil fix
cens quarante-huit.

Av R. P. Eftienne Charlet Prouincial de la Compagnie de IEsvs,
en la Prouince de France.

ON R. PERE,
M Voicy noftre tribut annuel, vn petit plus

gros que celuy de l'année paffée; aufli 1’a-
uons-nous recueilly, non feulement des nations plus
voifines, mais encores des plus éloignées.

[2] Voftre R. verra dans ces deux Relations vn
bon nombre de Sauuages baptizez; elle apprendra
que la Foy iette fes racines bien auant dans le coeur
des Croyans; que ceux qui l'ont embrafiée commen-
cent a faire corps, & a refifter aux Payens qui 1’atta-
quent, tantoft 4 la fourdine, tantoft A découuert;
qu’elle a triomphé puiffamment dans les plus grands
dangers; que les Hiroquois ennemis communs des
Francois, & des Sauuages leurs alliez, ont plus perdu
que gagné cette année; que mal-gré leurs embufches,
& leurs armes, nous auons fait paffer du fecours
dans les contrées plus hautes; du moins croyons-
nous que quatre de nos Peres qui frappoient A la
porte, depuis vn an ou deux, font entrez dans le pays
des Hurons auec vne vingtaine de Frangois; que
ceux qui nous crioient a 1’ayde, & que nous auons
fecouru autant que nous auons pfi, pour ne pas perdre



